
Xülasə 

Tədqiqatın məqsədi – Azərbaycanda aqrar sferada informasiya-kommunikasiya texnologiyalarının 

inkişaf etdirilməsi istiqamətlərinin müəyyənləşdirilməsidir. Bunun üçün aqrar sferanın inkişaf prob-

lemləri və perspektivləri açıqlanmışdır. Aqrar sferanın informasiya kommunikasiya texnologiyaları he-

sabına inkişafının sürtətləndirilməsi problemləri baxılmışdır. Rəqəmsal texnologiyalardan və informa-

siya-kommunikasiya texnologiyaları mexanizmlərindən istifadə etməklə, aqrar sferanın modernləşdi-

rilməsi və səmərəliliyinin artırılması məsələləri ön plana çıxarılmışdır. Yaxın perspektivdə Azərbay-

canda aqrar sferanın inkişafının intensivləşdirilməsində informasiya-kommunikasiya texnologiyaların-

dan rasional  istifadə edilməsi üzrə tövsiyələr hazırlanmış və təkliflər verilmişdir.  

Tədqiqatın metodu – formasında məlum elmi metodlardan, o cümlədən abstraksiya, təhlil, sintez, 

müqayisə və ümumiləşdirmədən istifadə edilmişdir. Bunlarla bərabər, aqrar sferada informasiya-kom-

munikasiya texnologiyalarının inkişaf problemləri istiqamətində elmi əsərləri olan tədqiqatçıların ya-

naşmaları diqqət mərkəzində saxlanılmışdır.   

 Tədqiqatın nəticələri – qlobal transformasiyalar şəraitində məqalədə yer almış elmi-praktiki 

nəticələrdən aqrar sahədə informasiya-kommunikasiya texnologiyalarının daha intensiv şəkildə tətbiq 

edilməsi mexanizmlərin hazırlanması və tətbiqində istifadə oluna bilər.    

Açar sözlər: aqrar sfera, informasiya-kommunikasiya texnologiyaları, aqrar sferanın inkişaf prob-

lemləri, aqrar sektorun rəqəmsallaşdırılması, aqrar sektorda səmərəlilik problemləri, aqrar sferada in-

formasiya-kommunikasiya texnologiyalarının tətbiqi istiqamətləri.  

Giriş 

Qeyd edək ki, Azərbaycan iqtisadiyyatının in-

kişafı, onun milli və ərzaq təhlükəsizliyi, əhalinin 

həyat səviyyəsi daha çox aqrar sferanın 

vəziyyətindən asılıdır. 2022-ci ilin statistikasına 

əsasən məşğul əhalinin 35,8%-i aqrar sferada ça-

lışır. Bu sahənin ÜDM-də payı təqribən 4,8%-ni, 

ərzaq məhsulları pərakəndə ticarət dövriyyəsinin 

ümumi həcminin 56,3%-ni təşkil edir, ölkə əhali-

sinin 45,3%-i kənd yerlərində yaşayır. Aqrar sek-

torunun əsas iqtisadi funksiyası bütövlükdə əha-

linin tələbatını yüksək keyfiyyətli, kifayət qədər 

miqdarda və sərfəli qiymətlərlə ərzaq məhsulları 

ilə təmin etməkdən ibarətdir. Azərbaycanda aqrar 

sektor həmişə bir çox xidmət sektorunun və səna-

yenin məhsullarının istehlakçısı olub və 100 

minlərlə əmək qabiliyyətli vətəndaşı işlə təmin 

edib. İqtisadiyyatda aqrar sektorun əsas iqtisadi 

funksiyası bütövlükdə əhalinin tələbatını yüksək 

keyfiyyətli, kifayət qədər miqdarda və sərfəli 

qiymətlərlə ərzaq məhsulları ilə təmin etməkdən 

ibarətdir. Aqrar sfera və onun əsas sahəsi olan 

kənd təsərrüfatı ölkə iqtisadiyyatının aparıcı sis-

tem formalaşdıran sahələrindəndir, ərzaq və iqti-

sadi təhlükəsizliyi, aqrar-ərzaq bazarını, kənd 

yerlərinin əmək və məskunlaşma potensialını for-

malaşdırır. Aqrar siyasət də dövlət siyasətin digər 

komponentləri - xarici ticarət, ekoloji, sosial ilə 

sıx əlaqədə formalaşır. Bütün bunlar aqrar sfera-

nın inkişaf etdirilməsinin zəruliyini əks etdirir.  

Müasir dövrümüzü elektron xidmətlər və 

rəqəmsal texnologiyalarsız təsəvvür etmək müm-

kün deyil. Ona görə hazırda əsas prioritet 

vəzifələri sırasına bir çox mürəkkəb məsələlərlə 

yanaşı, aqrar sferada rəqəmsal texnologiyaların 

və informasiya-kommunikasiya texnologiyaları-

nın (İKT) tətbiqinin intensivləşdirilməsi,  iqtisadi 

səmərəliliyinin artırılması və həmin texnologiya-

lar hesabına bütün fəaliyyət sahələrində məhsul-

darlığın artırılması da yer almalıdır [1, s.3].  

Hazırda ölkənin aqrar sferasının inkişafı üçün 

əsas vəzifələrdən biri kənd təsərrüfatı istehsalının 

kompleks mexanikləşdirilməsi və avtomatlaşdı-

rılması yolu ilə həmin sənaye istehsalının inten-

sivləşdirilməsidir. Bu baxımdan bazar şəraitində 

aqrar sferanın daha səmərəli əsaslarla fəaliyyət 

göstərməsi üçün qabaqcıl İKT-dən istifadə etmək 

lazımdır. 

Bazar şəraitində ölkənin və onun regionlarının 

aqrar sektorunun inkişafında mühüm amil 

rəqəmsallaşmanın tətbiqidir. İKT-dən istifadə 

aqrar sferanın rəqəmsallaşdırılmasının əsasını 

təşkil edir. Azərbaycan iqtisadiyyatının inkişaf is-

tiqamətlərindən biri məhz onun aqrar sferasının 

rəqəmsallaşmasıdır. Burada əsas rolu özündə 

müxtəlif növ rabitə və məlumat ötürülməsi va-

sitələrini, o cümlədən smartfonlar, planşetlər və 

kompüterlər daxil edən İKT oynayır.  

 

Aqrar sferada informasiya-kommunika-

siya texnologiyalarının inkişaf  problemləri və 

proseslərinin təhlili 

Aqrar sferanın inkişafı müxtəlif vasitələrlə 

mümkündür ki, bunlardan biri məhz İKT-nin tət-

biqidir. İKT aqrar sferada məhsuldarlığının artı-

rılmasında, itkilərin azaldılmasında, fərdi sahib-

karların və bu sahədə çalışan müəssisələrin, kənd 

təsərrüfatı məhsulları istehsal edən subyektlərin 

səmərəlilik problemlərinin həllində əsas rol oyna-

yır [2, s.110]. Hazırda resursa qənaət səviyyəsinin 

yüksəldilməsi üçün müasir İKT-dən fəal istifadə 

tələb olunur. Məhsuldarlığın artırılması, resursla-

rın optimal idarə edilməsi və itkilərin azaldılması 

üçün İKT-nin əsas vəzifəsi kənd təsərrüfatı 

əməliyyatlarının maksimum avtomatlaşdırılması 

olmalıdır. Yəni əkin sahələrinin hazırlanmasın-

dan, səpinindən, böyüməsindən, yetişməsindən, 

məhsulun yığılmasından hazır məhsulun satışına 

qədər bütün proseslərə nəzarət etmək üçün İKT-

dən istifadə olunmalıdır. Bu, səmərəliliyi və aqrar 

sferanın rəqabət qabiliyyətini önəmli dərəcədə ar-

tıracaqdır. Aqrar sferanın inkişafında önəmli rol-

lardan birini elektron ticarət oynayır. O, kənd 

təsərrüfatı məhsullarının alqı-satqısı prosesini 

xeyli asanlaşdırır və fermer təsərrüfatlarının 

elektron ticarət platformaları vasitəsilə dövlət sa-

tınalmalarında iştirakını asanlaşdırır.  

Son illərdə rəqəmsal texnologiyalar aqrar sfe-

ranın əsas sahələrindən olan kənd təsərrüfatına 

fəal şəkildə tətbiq olunur. Söhbət süni intellekt 

texnologiyalarının, əşyaların internetinin, dronla-

rın, robot texnikasının, proqnozlaşdırıcı analitika-

nın və Yerin məsafədən zondlanmasının tət-

biqindən gedir [3, s.44]. Kənd təsərrüfatında süni 

intellekt platformasının yaradılmasına diqqət ye-

tirmək vacibdir. Süni intellekt cari məsələlərin və 

bazar tendensiyalarının məlumat təhlili əsasında 

hazırlıq və qərar qəbuletmə proseslərinin 

sürətləndirilməsi üçün istifadə olunur. Bu, təsər-

rüfatlara öz fəaliyyətlərini optimallaşdırmağa və 

dəyişən bazar şərtlərinə uyğunlaşmağa imkan ve-

rir. İntellektual sistemlər müasir elmi metodlar-

dan istifadə etməklə yüksək keyfiyyətli məlumat 

əldə etməyə, onları təhlil etməyə, proqnozlar əldə 

etməyə və qanunauyğunluqları müəyyənləş-

dirməyə imkan verir. İntellektual İT proqramları-

nın istifadəsi məlumatların real vaxt rejimində 

qəbulu və emalına imkan verəcək, beləliklə, ob-

yektiv idarəetmə qərarlarının qəbul edilməsini 

asanlaşdıracaq [4, s.116].  

Aqrar sferada İKT-dən səmərəli istifadə, o 

cümlədən yeni texnologiyalardan fəal istifadə 

olunarsa, məhsuldarlığın artırılması, yetişdirilən 

məhsulların daha sərfəli şərtlərlə satışı və ixracı 

üçün əlavə imkanlar yaradılar. Aqrar sferada mü-

asir tələblərə cavab verən istehsal həcmlərinin ar-

tırılmasında və əmək məhsuldarlığının yüksəl-

dilməsində İKT-nin rolunun genişləndirilməsi 

böyük önəm daşıyır. Bu kimi məsələlər aqrar sfe-

rada struktur və səmərəlilik problemlərinin 

həllinə öz müsbət təsirini göstərir [5, s.62]. Aqrar 

sferanın rəqəmsallaşdırılması gözlənilməz hava 

şəraiti, becərmə, məhsul yığımı və saxlama ilə 

əlaqədar məhsul itkiləri ilə bağlı çatışmazlıqları 

aradan qaldırır, əkin sahələrinə operativ nəzarət 

etməyə, maddi sərvətlərin, yanacaq, bitki müha-

fizə vasitələri və toxum materiallarının oğurlan-

masını azaltmağa imkan verir. Rəqəmsal texnolo-

giyalar qida və kənd təsərrüfatı sisteminin 

əlaqəsini gücləndirmək və səmərəlilik qarşısın-

dakı maneələri aradan qaldırmaq potensialına 

malikdir. İnternet texniki məlumatlara çıxışı 

təmin edir, bütün dəyər zənciri üzrə əməkdaşlığı 

və əlaqəni stimullaşdırır.  



  

 

 

145 

Elmi Xəbərlər № 2, 2024 

(İctimai və Texniki elmlər seriyası) 

) 

 

Scientific bulletin  № 2, 2024 

(Social and Technical Sciences Series) 

Müasir dövrdə aqrar sferada tərəqqiyə nail ol-

maq üçün əsas istiqamətlər kənd təsərrüfatı isteh-

salının artımının stimullaşdırılması, torpaq moni-

torinqinin tətbiqi, ixracyönümlü infrastrukturun 

yaradılması, texnoloji modernləşdirmə və səna-

yedə kiçik biznesin payının artırılması üçün əlve-

rişli şəraitin yaradılmasıdır. Bu problemlərin 

həllində aqrar sahə müəssisələrinin rəqəmsal 

transformasiyası mühüm rol oynayır. Aqrar sfe-

rada rəqəmsal texnologiyaların tətbiqi texnoloji 

sıçrayışın təmin edilməsinə və kənd təsərrüfatının 

inkişafı üzrə strateji hədəflərə nail olunmasına 

yönəlib. Kənd təsərrüfatı sektorlarının rəqəmsal 

transformasiyası vasitəsilə aşağıdakı vəzifələrin 

kompleks həlli gözlənilir: əmək məhsuldarlığının 

artırılması; ixrac gəlirlərinin artması; sənaye 

müəssisələrinin dəyərinin maksimuma çatdırıl-

ması; sənaye sahələrinin (sahələrinin) iqtisadi ar-

tım templərinin artması;  istehsalçıdan istehlak-

çıya səmərəli paylama zəncirinin yaradılması; 

rəqəmsal iqtisadiyyatın əlaqəli sektorlarına in-

teqrasiya; kənd təsərrüfatında əməyin cəlbedicili-

yinin və kənd təsərrüfatı istehsalçılarının 

gəlirlərinin artırılması. Aqrar sfera təkcə ölkədə 

deyil, bütün dünyada ən az rəqəmsallaşdırılan 

sənayedir. Bununla belə, həmin sahədə rəqəmsal 

texnologiyaların tətbiqi vacibdir ki, bunun da bir 

neçə səbəbi var. İlk olaraq, aqrar sferanın 

rəqəmsallaşdırılması dövlətdə əhəmiyyətli iqti-

sadi effekt verir. Bu proses əmək məhsuldarlığını, 

torpaqdan istifadənin səmərəliliyini, əkinlərin 

keyfiyyətini yüksəltməyə, proseslərin avtomat-

laşdırılmasını, şəffaflığını və idarəolunmasını 

təmin etməyə, kənd təsərrüfatı məhsulları isteh-

salçılarının xərclərini azaltmağa imkan verir [6, 

s.170].  

Qeyd edək ki, ölkə Prezidenti İ.Əliyev Azər-

baycanın aqrar sferasında İKT-dən istifadənin 

çox mühüm məsələ olduğunu nəzərə alaraq, 

2019-cu ilin 23 dekabr tarixində Fərman imzala-

mışdır. Həmin Fərman aqrar sferada şəffaflığın 

təmin edilməsi məqsədilə “Elektron kənd təsərrü-

fatı” informasiya sisteminin yaradılmasını 

nəzərdə tutur [7]. Bu Fərman Azərbaycanda kom-

püterdən istifadə edən kənd təüsərrüfatı müəs-

sisələrinin sayının artımına da öz təsirini göstər-

mişdir. Əgər 2019-cu ildə kənd təsərrüfatında 

kompüterlərdən istifadə edən müəssisələrin sayı 

668 idisə, artıq 2022-ci ildə onların sayı 696-ya 

çatmışdır. Bu da ölkə üzrə komputerdən istifadə 

edən müəssisələrin 4,4%-i deməkdir. Ümumən 

ölkə üzrə kompüterlərdən istifadə edən müəs-

sisələrin sayı isə şəkil 1-də əks olunub. 

Şəkil 1-dən Azərbaycanda kompüterlərdən isti-

fadə edən müəssisələrin sayında davamlı artım 

müşahidə edilib. Belə ki, 2015-ci ildə belə müəs-

sisələrin sayı 12100 idisə artıq, 2022-ci ildə onla-

rın sayı 3800 vahid və ya 31,4% artaraq 15900-a 

çatmışdır [8]. 

Şəkil 1. Azərbaycanda kompüterlərdən isti-

fadə edən müəssisələrin sayı Mənbə: ARDSK 

bazası əsasında tərtib edilib 

 

Şəkil 2. Kənd təsərrüfatı müəssisələrinin 2022-

ci ildə istifadə etdiyi əsas İKT şəbəkələri 

Mənbə: ARDSK bazası əsasında tərtib edilib 

 

 

2022-ci ildə kənd təsərrüfatı müəssisələrinin İKT 

şəbəkələri üzrə bölgüsü aşağıdakı kimi olmuşdur 

(şəkil 2) 

Şəkil 1-dən Azərbaycanda kompüterlərdən isti-

fadə edən müəssisələrin sayında davamlı artım 

müşahidə edilib. Belə ki, 2015-ci ildə belə müəs-

sisələrin sayı 12100 idisə artıq, 2022-ci ildə onla-

rın sayı 3800 vahid və ya 31,4% artaraq 15900-a 

çatmışdır [8]. 

2022-ci ildə kənd təsərrüfatı müəssisələrinin İKT 

şəbəkələri üzrə bölgüsü aşağıdakı kimi olmuşdur 

(şəkil 2) 

Göründüyü kimi Azərbaycanda 2022-ci ilə 

kənd təsərrüfatı müəssisələrinin əsas hissəsi lokal 

şəbəkə istifadəçiləridir (53,3%).   

Müasir şəraitdə Azərbaycanda aqrar sek-

torda informasiya-kommunikasiya texnologi-

yalarının inkişaf  etdirilməsi yolları 

Rəqəmsal texnologiyaların tətbiqi üçün artıq 

müəyyən əsaslara malik olan aqrar sahənin ən 

perspektivli, inkişaf etmiş sahələrinin hərtərəfli 

təhlilini aparmaq lazımdır. Respublikamızda bu, 

ilk olaraq, meyvəçilik, bağçılıq, tərəvəzçilik, 

üzümçülük, heyvandarlıq və quşçuluqdur. Məhz 

bu sektorlarda elm-biznes-istehsal zəncirini 

səmərəli təşkil etmək lazımdır. Aqrar sferanın 

rəqəmsallaşdırılması hesabına bir sıra üstünlüklər 

əldə etmək mümkündür ki, bunlara aiddir: 1. 

Aqrar sahibkarlığın inkişafı: Aqrar sferanın 

rəqəmsallaşdırılması həmin sahədə sahibkarlığı-

nın inkişafına və bu yolla da yeni iş yerlərinin 

açılmasına kömək edir. O, fermerlərə rəqəmsal 

texnologiyalardan istifadə hesabına innovativ 

biznes modellərini inkişaf etdirməyə və məhsul-

larına dəyər əlavə etməyə imkan verir. Məsələn, 

fermerlər istehlakçılarla birbaşa əlaqə yaratmaq 

üçün proqramlar hazırlaya, aqroturizm xidmətləri 

təklif edə və öz brendlərini yarada bilərlər. 2. 

Müxtəlif növ resursların səmərəli şəkildə idarə 

edilməsi: Rəqəmsal texnologiyalar enerji, su və 

gübrələr kimi müxtəlif növ resurslara daha dəqiq 

nəzarət və onları səmərəli şəkildə idarə etməyə 

imkan verir ki, bu da resurs istehlakını, ətraf mü-

hitə təsiri azaltmağa və istehsalın davamlılığını 

yaxşılaşdırmağa kömək edir. 3. İstehsal pro-

seslərinin optimallaşdırılması: Rəqəmsal texno-

logiyaların köməyilə istehsal proseslərini opti-

mallaşdırmaq üçün torpaq, hava, heyvan və bitki 

məlumatları təhlil edir. Bu, əkin və məhsul yığımı 

üçün optimal vaxtın müəyyənləşdirilməsinə, su-

varma və gübrələmə rejimlərinin optimallaşdırıl-

masına, zərərvericilərə və xəstəliklərə qarşı 

vaxtında mübarizə tədbirlərinin görülməsinə 

kömək edir. 4. Bazara çıxış imkanlarının artırıl-

ması: Elektron bazarlar və rəqəmsal platformalar 

və kənd istehsalçılarına bazarlara çıxış və isteh-

lakçılarla birbaşa əlaqələr yaratmaq imkanlarını 

artırır ki, bu da, vasitəçiləri aradan qaldırmağa və 

fermerlərin gəlirlərini artırmağa kömək edir. 5. 

Məhsulun keyfiyyətinin yaxşılaşdırılması: 

rəqəmsal texnologiyalar aqrar sferada istehsal 

proseslərinə daha dəqiq nəzarət və idarə etməyə 

imkan verir ki, bu da həmin sahə məhsullarının 

keyfiyyətinin yaxşılaşdırılmasına  gətirib çıxara 

bilər. Bu, müəyyən sertifikasiyalı və ya üzvi 

mənşəli məhsullar kimi istehlakçı seçimləri və 

bazar tələbləri baxımından xüsusilə vacibdir. 6. 

Kənd yerlərində sosial-iqtisadi vəziyyətin yaxşı-

laşdırılması: Aqrar sferanın rəqəmsallaşdırılması 

kənd yerlərində sosial-iqtisadi vəziyyətin yaxşı-

laşdırılmasına təkan verir. Bu, kənd yerlərindəki 

sahibkarlıq üçün yeni imkanlar yaradır, iş yerləri-

nin saxlanmasına kömək edir, təhsil və səhiyyəyə 

çıxışı yaxşılaşdırır. 7. Ərzaq təhlükəsizliyinin 

təmin edilməsi: Aqrar sferanın rəqəmsallaşdırıl-

ması hesabına həmin sahə məhsullarının səmərəli 

əsaslarla istehsalını və keyfiyyətinə nəzarəti real-

laşdırmaqla ərzaq təhlükəsizliyinin səviyyəsini 

yüksəltmək olar. Rəqəmsal texnologiyaların isti-

fadəsi sayəsində potensial təhlükələrə vaxtında 

reaksiya vermək, məhsulların mənşəyini izləmək 

və onların təhlükəsizliyinə nəzarət etmək müm-

kündür.  

Fikrimizcə, İKT-dən istifadə aqrar sahə müəs-

sisələrində uçot və nəzarət işinin səmərəliliyinin 

artırılması baxımından geniş imkanlar açır. Lakin 

bununla belə İKT istifadəsinə müəyyən maneələr 

var ki, həmin maneələr arasında ən əsasları bu 

texnologiyanın və proqram təminatının yüksək 

qiymətidir. Bu, əsasən müxtəlif proseslərin avto-

matlaşdırılması məqsədilə avadanlıqlara, məhsu-

lun və əməyin uçotu, intellektual video nəzarət və 

təhlil sistemlərinə aiddir. Bundan əlavə, bu cür 

sistemlərin quraşdırılması müəyyən xərclərin ya-

ranmasına da səbəb olur və həmin xərcləri 

ödəmək imkanı yalnız kifayət qədər iri olan aqra 

sahə müəssisələri üçün mümkündür. Kiçik və 

orta sahibkarlar adətən bu xərcləri ödəyə bil-

mirlər. Digər maneə aqrar sferada kifayət qədər 

yüksək ixtisas və səriştələrin olmamasıdır [9, 

s.41]. Bunlarla bərabər, “Elektron kənd təsərrü-

fatı” elə bir sistemdir ki, İKT-nin təkmilləşdi-

rilməsi yolu ilə aqrar istehsalının artırılmasına 

nail olmaq mümkündür. Azərbaycanda elektron 

kənd təsərrüfatının inkişaf etdirilməsi məqsədilə 

ölkədə həmin sektorun səmərəliliyinin tam moni-

torinqinə və təhlilinə imkan verən vahid elektron 

sistem formalaşdırılmalıdır. Belə bir sistem kənd 

təsərrüfatı istehsalçılarının qeydiyyatının aparıl-

masında, kənd təsərrüfatı işləri üçün ayrılmış tor-

paq sahələrinin, heyvanların qeydiyyatının, onla-

rın sağlamlığının və məhsuldarlığının 

müəyyənləşdirilməsində istifadə olunan alt sis-

temləri birləşdirir. Buraya həmçinin fermerlərin 

kreditləşdirilməsi sistemi, kənd təsərrüfatı la-

yihələrinin maliyyələşdirilməsi üçün müra-

ciətlərin idarə edilməsi, eləcə də kənd təsərrüfatı 

texnikasının qeydiyyatı və lizinq əməliyyatları 

daxildir. Bütün bu məlumatların onlayn rejimdə 

vahid emal mərkəzinə göndərilməklə aqrar sfe-

rada problemli sahələri qısa zaman kəsiyində 

müəyyənləşdirməyə və ölkənin bu sahəsinin 

səmərəliliyini artırmaq üçün qərarların operativ 

qəbuluna imkan verər.  

Kənd təsərrüfatında İKT-dən istifadə həmin 

sahə müəssisələrində kadrların müəyyən 

səviyyədə təhsil və savadlı olmasını tələb edir. 

Rəqəmsal kənd təsərrüfatı kənd yerlərində İKT-

dən istifadə üçün innovativ metodların planlaşdı-

rılmasını, işlənib hazırlanmasını və tətbiqini 

nəzərdə tutur. Daha geniş mənada rəqəmsal kənd 

təsərrüfatı anlayışına müvafiq texnologiyaların 

tətbiqi, təşviq tədbirləri, norma və standartların 

hazırlanması və tətbiqinə dəstək, potensialın inki-

şafı, təhsil və genişləndirmə daxildir. Rəqəmsal 

texnologiyaların imkanlarından səmərəli istifadə 

etmək üçün İnternetə çıxış lazımdır. İKT 

sahəsində bilik, bacarıq və vərdişlərin keyfiyyəti-

nin yüksəldilməsi üçün kənd təsərrüfatı müəs-

sisələrinin işçilərinin davamlı olaraq təlim-məşq 

toplanmasını reallaşdırmaq lazımdır. Aqrar sahə 

subyektlərinə İKT ilə bağlı məlumatların çatdırıl-

ması, onlardan səmərəli istifadə üsullarının öy-

rədilməsi və ən son yeniliklərə həssaslığının artı-

rılması üçün təlim kursları təşkil edilməlidir [10, 

s.142]. Perspektivli rəqəmsal texnologiyaların 

tətbiqi üçün maliyyə resurslarının çatışmazlığı 

ünvanlı dövlət dəstəyi, güzəştli kreditləşdirmə və 

vergitutma ilə bərabərləşdirilməlidir. Zənni-

mizcə, aqrar sferanın rəqəmsallaşdırılması həmin 

sahənin səmərəliliyini və inkişafının davamlılı-

ğını artırmaq, məhsul keyfiyyətini yaxşılaşdır-

maq və kənd yerlərinin davamlı inkişafını təmin 

etmək baxımından böyük potensiala malikdir. 

Bu, kənd istehsalçılarına bazarda rəqabət qabi-

liyyətini artırmaq və rifahını yaxşılaşdırmaq üçün 

innovativ yanaşmalardan və qabaqcıl texnologi-

yalardan istifadə etməyə imkan verir. Şaquli əkin-

çilik və biomühəndislik aqrar sferada məhsuldar-

lığı və səmərəliliyini artırmaqla ətraf mühitə 

təsirləri minimuma endirməyə yönəlmiş əsas in-

novativ yanaşmalardır. 

Aqrar sferanın rəqəmsallaşdırılması istehsalın 

optimallaşdırılması, məhsulun keyfiyyətinin 

yaxşılaşdırılması və həmin sahə müəssisələrinin 

rəqabət qabiliyyətinin artırılması üçün çoxlu im-

kanlar yaradır. Azərbaycanda aqrar sferanın 

uğurlu rəqəmsallaşdırılması üçün dövlət 

tərəfindən dəstək vermək, uyğunlaşdırılmış həllər 

hazırlamaq, onların əlçatanlığını və çıxışını təmin 

etmək, infrastrukturu inkişaf etdirmək, kadrlar 

hazırlamaq və s. lazımdır. Bu tədbirlər iqtisadi 

çətinliklərin öhdəsindən gəlməyə və ölkədə aqrar 

sferanın rəqəmsallaşdırılmasını daha dayanıqlı və 

effektiv etməyə, xərclərin azaldılmasına məhsu-

lun keyfiyyətinin yaxşılaşdırılmasına, məhsuldar-

lığın artırılmasına və aqrar sferanın gəlirlərinin 

artırılmasına kömək edəcək. 

 

Nəticə 

Beləliklə, aqrar sferada İKT-dən istifadə və 

həmin sferanın rəqəmsallaşdırılması is-

tiqamətində səylərin gücləndirilməsi üçün aşağı-

dakılar məqsədəuyğundur:  

− aqrar sfera müəssisələrinin mütəxəs-

sislərinin rəqəmsal texnologiyalar sahəsində 

səriştələr üzrə hazırlanmasının təşkil edilməsi;  

− aqrar sfera təşkilatlarının innovativ 

fəaliyyətinin dövlət tərəfindən stimullaşdırılması-

nın gücləndirilməsi;  

− kənd yerlərində genişzolaqlı yüksək-

sürətli internetin fəal şəkildə tətbiqi;  

− rəqəmsal texnologiyaların tətbiqi 

sahəsində aqrar sektor təşkilatlarının fəaliyyətinə 

dövlət dəstəyinin gücləndirilməsi və s. 

Bu qeyd olunanlar aqrar sefranın fəaliyyətinin 

rəqəmsallaşdırılması və rəqabətqabiliyyətliliyi-

nin artırılması istiqamətində səyləri güc-

ləndirməyə imkan verəcək. Aqrar sefranın 

səmərəli inkişafı üçün əsas şərtlərdən birid müa-

sir İKT-nin tətbiqidir. Azərbaycanda aqrar sfe-

rada yüksək ixtisaslı İKT üzrə mütəxəssislərinin 

hazırlanması, onların bilik və bacarıqlarının tək-

milləşdirilməsi, “Elektron kənd təsərrüfatı”nın 

tətbiqi və inkişafı zəruridir. Ölkənin  aqrar sfera-

sında İKT-nin tətbiqi bütün səviyyələrdə avto-

matlaşdırılmış məlumat mübadiləsini təmin 

etməlidir və s.  

Резюме 

Цель исследования – определение направлений развития информационных и 

коммуникационных технологий в сельскохозяйственной сфере Азербайджана. Для этого 

оценены проблемы и перспективы развития аграрной сферы. Рассмотрены проблемы ускорения 

развития аграрной сферы за счет информационно-коммуникационных технологий. На первый 

план выдвинуты вопросы модернизации и повышения эффективности аграрной сферы в 

контексте использования ИКТ. Были даны рекомендации и предложения по рациональному 

использованию информационно-коммуникационных технологий в интенсификации развития 

аграрной сферы в Азербайджане в ближайшее время. 

 Методы исследования – были использованы известные научные методы, включая 

абстракцию, анализ, синтез, сравнение и обобщение. Наряду с этим, было акцентировано 

внимание на подходах исследователей по направлению проблем развития информационно-

коммуникационных технологий в аграрной сфере. 

  Результаты исследования - В условиях глобальных преобразований научные и 

практические результаты, включенные в статью, могут быть использованы при разработке и 

внедрении механизмов более интенсивного применения информационно-коммуникационных 

технологий в аграрной сфере.  

Ключевые слова: аграрная сфера, информационно-коммуникационные технологии, 

проблемы развития аграрной сферы, цифровизация аграрного сектора, проблемы 

эффективности в аграрном секторе, направления применения информационно-

коммуникационных технологий в аграрной сфере.  

DİRECTİONS OF DEVELOPMENT OF İNFORMATİON AND COMMUNİCATİON TECH-

NOLOGİES İN THE AGRARİAN SPHERE OF AZERBAİJAN 

 

Summary 

The purpose of the research - is a definition of directions for the development of information and 

communication technologies in the agricultural sector of Azerbaijan. For this purpose, the problems 

and prospects for the development of the agricultural sector are explained. The problems of accelerating 

the development of the agricultural sector through information and communication technologies are 

considered. Through the use of digital technologies and mechanisms of information and communication 

technologies, issues of modernization and increasing the efficiency of the agricultural sector have been 

brought to the fore. Recommendations and proposals were given on the rational use of information and 

communication technologies in intensifying the development of the agricultural sector in Azerbaijan in 

the near future. 

Research methods - scientific methods were used, including abstraction, analysis, synthesis, compa-

rison and generalization. Along with this, attention is focused on the approaches of researchers with 

scientific works in the area of problems of development of information and communication technolo-

gies in the agricultural sector. 

The results of the research - In the context of global transformations, the scientific and practical 

results included in the article can be used in the development and implementation of mechanisms for 

more intensive use of information and communication technologies in the agricultural sector.  

Key words: agricultural sector, information and communication technologies, problems of develop-

ment of the agricultural sector, digitalization of the agricultural sector, problems of efficiency in the 

agricultural sector, areas of application of information and communication technologies in the agricul-

tural sector.  

 

 

 

 


